Опис на програмата за Мировно образование
(2011-2012)

Првата детска амбасада во светот – Меѓаши во април 2011. започна со спроведување на проект за мировно образование заедно со партнерската организациј KURVE Wustrow од Германија со која има долгогодишна соработка. Проектот има за цел промовирајќи ги мирот и ненасилството како основни вредности во воспитно-образовниот систем да укаже на потребата од вградување на мировното образование во наставните курикулуми. Мал број организации во Македонија работат на полето на мировното образование и неговото инкорпорирање во наставните програми, иако насилството во самите училишта е се повеќе видливо. Со воведувањето на Граѓанското образование може да се најдат содржини од областа на правата на детето и воопшто човековите права а во нивни рамки по некои содржини од областа на мировното образование. Но, мировната едукација е составен дел на воспитанието и образованието за демократско граѓанство и таа не е исто што и образованието за човекови права, политичкото образование или образованието за мултикултурализам. Мировното образование се темели на потребата од превенција на насилството и превенција на можни нови судири. Факт е дека токму на полето на превенцијата не се преземаат доволно активности во школите и тоа е една од причинините што не постои комуникација меѓу младите средношколци од различни етнички групи, кои се оптоварени со предрасуди, а тоа често завршува со конфликтни ситуации, тепачки, навредувања...а некои за жал со уште потешки последици. 

Активности

Проектот ќе се спроведува во 3 средни училишта: гимназија "Никола Карев", ГУЦ "Здравко Цветковски" и ДСМУ "Д-р Панче Караѓозов". 

Во серија од 6 обуки за ненасилна трансформација на конфликти и мировно образование, во текот на еднаипол година, ќе бидат вклучени 12 професори (по 4 од секое училиште) и 6 младинци како мировни едукатори (студенти).  Обучените професори по првата обука која е планирано да се одржи на почеток на септември 2011, ќе имаат задача да организираат работа на младински клубови во нивните училишта, креирајќи содржини со кои младите ќе се сензибилизираат активирајќи се на полето на градењето на мирот. Во 2011 е планирано да биде отворен по еден младински клуб во сите 3 училишта, а во 2012 по уште еден во истите. Целта на младинските клубови е да се сензибилизираат учениците за прашања од областа на комуникацијата и ненасилната разработка на конфликти и да иницираат и организираат различни активности како на пр. спортски активности, екскурзии, Форуми, дебати, еколошки активности...   
Ова е пилот проект кој треба да обезбеди учество на професорите и учениците во креирањето на идните курикулуми од областа на мировното образование. Затоа, една од задачите на проектот е да ги оснажи учесниците за активен став во нивната средина, без насилство и со свесност за бројните видови неправди, дискриминации и насилства пренесувајќи им вештини и знаења кои се важни за градење на активен мир, граѓанско организирање и ненасилно дејствување. 

Очекувани резултати

Главниот резултат кој се очекува од овој проект е намалување на насилствата во училиштата и зајакнување на капацитетите на професорите и учениците во поглед на надминување на конфликтите разработувајќи ги истите по ненасилен пат. Во среднорочна перспектива пристапот елабориран со овој проект предвидува мултиплицирање на младинските клубови во другите училишта во Македонија. Во долгорочна перспектива целта е мировното образование да стане составен дел на воспитно-образовниот систем во Република Македонија. Текот на проектот ќе зависи од потенцијалите кои ќе се развијат за време на неговото спроведување осбено во фазата на мултипликација, а сето тоа ќе се работи во соработка со вклучените училишта, Министерството за образование, локалната самоуправа... 

Импакт, резултати и активности во рамките на проектот до крајот на 2012:

	
	Активност: обуки
	Активност: училишни клубови

	Импакт
	Зајакнување на капацитетите на училиштата во однос на имплементација на мировното образование
	Зајакнување на ненасилните интеракции и намалување на меѓуетничките тензии во училиштата. 

	Резултати
	-Професорите и младите мировни едукатори развиле нацрт на кохерентна образовна предлог програма за мировно образование во училиштата во Македонија
-Работилници за мировно образование се одржуваат од страна на професорите и младите мировни едукатори

-12 професори од 3 различни средни училишта и 6 младински мировни едукатори добиле обука за мировно образование  
	-Учениците, професорите и младите мировни едукатори ги поставиле принципите на ненасилството во нивната секојдневна комуникација во училиштето и тие се сензибилизирани за мировно образование и ненасилство.
-Учениците организирале младински мировни активности справувајќи се со заедничките проблеми во нивните училишта и пошироко
-Најмалку 60 ученици од три различни училишта добиле обука од областа на мировното образование 

	Активности
	Спроведување на програма од обуки за мировно образование од 6 тренинзи за 12 професори од 3 различни училишта и 6 младински мировни едукатори.
	3 серии од работилници за мировно образование одржани од обучени младински мировни едукатори и професори вклучени во обуките за мировно образование во 3 училишта во Скопје.


Финасии:

Сите трошоци поврзани со проектот се обезбедени од Првата детска амбасада на светот МЕЃАШИ благодарение на финансиската поддршка од Германското федерално миниситерство за економска соработка и развој. Исто така, се надеваме дека Министерството за образование и наука и градот Скопје ќе обезбедат активностите на професорите во младинските клубови да бидат финансиски поддржани од нивна страна како проектни активности односно воннаставни активности, со што би овозможиле континуитет на овој пилот проект и негова одржливост.
